كوشتنی ره‌یان په‌پووله‌ تاوانێکی گه‌وریه‌ ناكرێ لێی‌بێده‌نگ بین
                                             * باوکی هه‌ریاد *

                                             (مه‌خموور)
   ئه‌مرِۆ له‌ ناو گۆرستانی شێخ محه‌مه‌د له‌ مه‌خموور ته‌رمی ره‌یانی ته‌مه‌ن نۆ سالَ له‌ ناو گوشێک دۆزرایه‌وه‌ , دوای ئه‌وه‌ی دوو رِۆژ له‌مه‌وبه‌ر هه‌واڵی ون بوونی ره‌یان بلاَوبووه‌وه‌  ئه‌گه‌ره‌كان بۆ ئه‌وه‌ چوون كه‌ له‌وانه‌یه‌ به‌ مه‌به‌ستی تۆڵه‌ سه‌ندنه‌وه‌ رفێندرابی , چوونكه‌ (شوكر عه‌لی حاجی) باوكی ره‌یان , ئێستا به‌ تۆمه‌تی ده‌ست هه‌بوون له‌ ته‌قێنه‌وه‌كه‌ی 13/5 ی مه‌خموور له‌ لایه‌ن ئاسایشی هه‌ولێره‌وه‌ ده‌ستگیر  كراوه‌ . ره‌یانی په‌پووله‌ دیاره‌ به‌ر له‌ شه‌هید كردنی ئه‌شكه‌نجه‌و ئازار دراوه‌ چونكه‌ هه‌ردوو ده‌ست و هه‌ردوو قاچی شكێندرابوو , ده‌بی چ وێژدانێک رێ به‌ خۆی بداو به‌ مافی خۆی بزانی مرۆڤێکی بێ گوناه به‌و شێوه‌ درِندانه‌یه‌ تێرۆر بكات ئایا كوشتنی ره‌یان چی كه‌متره‌ له‌ تاوانی ته‌قێنه‌وه‌كه‌ی مه‌خموور , یا به‌ هه‌ر تۆمه‌تێکی تر په‌نا برابێته‌ به‌ر ئه‌م تاوانه‌ , ئایا وێژدانی ئه‌و كه‌سه‌ ئاسوده‌یه‌ كچێکی ته‌مه‌ن نۆ سالَ بڕفێنی و دوای ئه‌شكه‌نجه‌و ئازارێکی زۆر بیكوژی , ده‌بی كه‌ی كه‌لتووری تۆڵه‌ سه‌ندنه‌وه‌ی كوێرانه‌ یه‌خه‌مان به‌ردا ، كه‌سێک ئه‌گه‌ر گوناهێک بكا بۆ ده‌بی كه‌سێکێ تر باجی گوناهه‌كه‌ی بدا ! كه‌ی ئێمه‌ تێده‌گه‌ین كه‌ هه‌موو شتێک ده‌بێ به‌ یاساو له‌ چوارچێوه‌ی یاسادا چاره‌سه‌ر بكری , ئایا به‌ كوشتنی ره‌یان ته‌نها تۆڵه‌ له‌ كه‌س و كاری ده‌كرێته‌وه‌و گیانیان ئازار ده‌درێ یان ئه‌وه‌ سوكایه‌تی‌كردنه‌ به‌ كۆمه‌لَ و یاسا و ده‌سه‌لاَت و تێکرِای مرۆڤایه‌تی ,با گیانی ره‌یان ئارام و ئاسووده بێ‌ له‌ ئارامگای دوایی خۆی .. دوور له‌ حوكمی درندانه‌ی  كۆمه‌ڵگای پاشماوه‌ی خێڵه‌كیه‌تی و قه‌بیله‌گه‌ری.. دڵنێا بێ جارێکی تر ده‌ستی ئه‌و درِندانه‌ی ناگاتێ . 
روورِه‌شی بۆ ئه‌نجامده‌رانی ئه‌و كرده‌وه‌ قێزه‌ونه..‌
سلاَو له‌ گیانی په‌پووله‌ئاسای ره‌یانی  نۆ به‌هار.

